
«ЕЛ ТІЛЕГІ» ГАЗЕТІ, 
«ЖАРАСЫМДЫ ЖАНҰЯ» 

ЖУРНАЛЫ
еліміздің барлық өңірлеріне тарайды. Бүгінде 

өзінің оқырмандары асыға күтетін, сүйіп оқитын 
басылымдарға 2024 жылдың ІІ жартыжылдығына 

жазылу науқаны жүріп жатыр. 

«Ел тілегі» газетіне жеке жазылушылар үшін 
индекс 65007 

6 айға – 2500 теңге;
«Жарасымды жанұя» журналына жеке 

жазылушылар үшін индекс 47023
6 айға – 2850 теңге. 

БАСЫЛЫМДАРЫМЫЗДЫ АСЫҒА 
КҮТЕТІН ОҚЫРМАНДАРЫМЫЗБЕН 

ӘРДАЙЫМ БІРГЕМІЗ!
• Мекемеңіздің, компанияңыздың жұмысы 

ілгерілесін десеңіз, бизнесте мол табысқа қол 
жеткізгіңіз келсе, әр бастаған ісіңіз сәттілік пен пайда 
әкелсін десеңіз «Ел тілегі» газетіне жарнама беріңіз! 

• Сонымен бірге құттықтау, хабарлан дыру, 
еске алу жариялау ниетіңіз болса, құжаттарыңызды 
жоғалтқаныңыз, жеке кәсіпкерлік қызметті 
тоқтатқаныңыз туралы, басқа да ресми құжаттарды 
рәсімдеу жайлы хабарлама жасау қажеттілігі туса, 
Бізге хабарласыңыз!

Қажетті ақпаратты мына телефондар 
арқылы ала аласыздар: 

 8(7242) 27-85-75; 8-7059827661; 
8-7716933181.

ҚМА Қызылорда облысы бойынша экономикалық тергеп-
тексеру департаменті «Chia-Tai-Tianqing Pharmaceutical» 
қаржы пирамидасының Қызылорда қаласындағы құрылымдық 
бөлімшесін басқарған күдіктінінің жолын кесті. 1992 жылы 
туылған қызылордалық азаматша Қызылорда қаласы аумағында 
2022 жылдың қараша айы – 2023 жылдың сәуір айы аралығында, 
қаржылық (инвестициялық) пирамидасын құрған. Тергеу 
барысында анықталғандай, күдікті Қытай Халық Республикасында 
фармацевтикалық препараттармен медициналық құрылғыларды 
өндіріп, оларды шетелге экспорттаумен айналысатын 
фармацевтикалық зауыттың қызметіне, қосымша зауыттардың 
құрылысына және биологиялық белсенді қоспаларды жетілдіруге 
бағытталған заңды инвестициялаушы ретінде  салымшылардың 
қаражаттарын заңсыз тартып, оларды қайта бөлу және бір 
қатысушыларды басқалардың жарналары есебінен байыту арқылы 
қаржылық пирамиданың ұйымдастырушыларына салымдардың 
басым бөлігін иеленуге көмек беру түрінде ауыр санаттағы 
экономикалық құқық бұзушылықты қасақана жасаған.

Қазіргі таңда 25 салымшыға жалпы 26 130 190 теңге көлемінде 
аса ірі мөлшерде мүліктік залал келтірген. Соттың шешімімен 
сотталушы Қазақстан Республикасының ҚК-нің 217-бабының 
3-бөлігінің 2) тармағымен кінәлі деп танылып, 5 (бес) жыл мерзімге 
бас бостандығынан айыру жазасы тағайындалды. Айта кету керек, 
бұл компания өзін инвестициялық ұйым ретінде көрсетіп, жоғары 
және тұрақты табыс әкелуге уәде берген.

Премьер-Министрі 
Олжас Бектеновтің 
төрағалығымен өткен 
Үкімет отырысында өрт 
қаупі жоғары кезеңдегі 
туындайтын мәселелер 
талқыланды.

Үкімет отырысынан кейінгі 
арнайы мәжілісте облыс әкімі 
Нұрлыбек Нәлібаев жауапты 
тұлғаларға өрт қауіпсіздігін 
қамтамасыз ету бойынша бірқатар 
тапсырма берді.

« Қ ы з ы л о рд а  о бл ы с ы 
аумағында мемлекеттік орман 
қоры жерінің жалпы көлемі - 
7 млн. гектар. Оның 3,8 млн. 
гектары - орманды алқаптар. 
Жыл басынан бері орман қоры 
жерінің 42,9 гектарында 10 
өрт оқиғасы тіркелген. Осы 
жылғы 15 шілдедегі Үкімет 
қаулысымен орман мекемелері 
мен табиғат қорғау ұйымдарына 
«Кәсіпкерлікті дамыту қоры» 
арқылы өрт сөндіру техникаларын 
лизингпен алуға 20 млрд. 
теңге қаралған. Бұл мақсатқа 
бюджеттен тиісті қаржы бөлінуде. 
Алайда, орман өрті азаймаған. 
Көп жағдайда азаматтар өз 
қажеттілігін көздеп өрт қояды, 
малға қолайлы жайылымдық 
ашып, егістікті қоршауға қада 
дайындайды. Осындай деректерді 
ашу үшін өткен жылы 21, биыл 
5 жағдай бойынша полиция 
органдарына материалдар 
жолданған. Дегенмен, бүгінгі 
күнге дейін кінәлілер анықталған 
жоқ. 28 шілде күні Қазалы 
ауданы «Бозкөл», «Тасарық», 
«Қызылқұм» ауылдық округтеріне 
шекаралас  «Тайкеткен» 
учаскесінде қураған қамыс 
жанған. Болған оқиға туралы 
мәліметті уақытылы жіберіңіздер. 
Бұл тапсырма қала және барлық 
аудан әкімдеріне қатысты», - деді 
Нұрлыбек Машбекұлы.

А й м а қ  б а с ш ы с ы 

синоптиктердің болжамы 
бойынша, алдағы тамыз айында 
жоғары ауа температурасы 
сақталатынын,  қалыпты 
құрғақшылық күтілетінін 
ескертіп, орман және дала өртінің 
алдын алуды тапсырды. Сондай-
ақ, өрт қаупі жоғары кезеңде 
шалғайдағы елді мекендердегі өрт 
бекеттерінің жұмысын күшейту 
қажет.

Мәжіліс қорытындысымен 
Қызылорда қаласы және 
аудан әкімдеріне мемлекеттік 
өртке қарсы қызметі жоқ елді 
мекендердегі өрт сөндіру 
бекеттер ін  бейімделген 
ғимаратпен, қажетті құрал-
жабдықтармен жарақтандыру 
тапсырылды.  Облыстық 
табиғи ресурстар және табиғат 
пайдалануды реттеу басқармасы 
орман қоры жерлеріне жаңа 
минералдық жолақтар жүргізуді, 
ескі жолақтарды қайта қалпына 

келтіруді ұйымдастыруы тиіс. 
Өрт қаупі жоғары кезеңде орман 
шаруашылығына қарасты өрт 
сөндіру жасақтары күшейтілген 
режимде жұмыс жасауы қажет. 
Облыстық төтенше жағдайлар 
департаменті теміржол және 
автокөлік жолдарының бойына 
жаңа минералдық жолақтар 
жүргізуді, ескі жолақтарды қайта 
қалпына келтіруді бақылауға 
жауапты. Облыстық қоғамдық 
даму басқармасы төтенше 
жағдайлар департаментімен 
бірлесіп, қураған шөпті, қоқысты 
өртеуде қауіпсіздік талаптарын 
бұзғаны үшін қолданыстағы 
ж ау а п ке р ш і л і к  т у р а л ы 
БАҚ-та кеңінен түсіндіруді 
ұйымдастыруы керек. Ал, 
облыстық полиция департаменті 
орман және алқаптарда болған 
өртке кінәлілерді жауапкершілікке 
тарту үшін тиісті шараларды 
қолға алмақ.

ӨРТ ҚАУІПСІЗДІГІ МӘСЕЛЕЛЕРІ 
ТАЛҚЫЛАНДЫ

Шаһар басшысы тұрғындарды 
жаңа нысанның ашылуымен 
құттықтады.

Қызылорда – өркенді 
өзгерістер мен жаңа жобалар 
қанат жайған мерейлі мекен. 
Президентіміздің, Үкіметтің 
қолдауымен және облыс 
әкімінің үйлестіруінің арқасында 
қаламызда тұрғындарымыздың 
өмір сүру сапасын арттыруға 
бағытталған бастамалар сәтті 
жүзеге асуда. Халықтың игілігі, 
балалардың кемел келешегі үшін 
заманға сай әлеуметтік нысандар 
құрылысы қарқынды жүруде.

О з ы қ  о й л ы  ұ л т 
қалыптастыруда балаларымыздың 
білімді, салауатты, адал азамат 
болуы үшін барлық жағдай 
жасалуда. Оның дәлелі, облыс 
орталығында «Шығармашылық 
академиясы», «Оқушылар 
сарайы, физика-математика 
бағытындағы мектеп-интернаты, 
музыкалық колледж және 
«Жайлы мектептер» салынуда. 
Бұл – өскелең ұрпақтың бойына 
ұлттық құндылықтарымызды 
сіңірудегі ауқымды шаралар 

деп түсіну керек -– деді Серік 
Салауатұлы

Облыс әкімі Нұрлыбек 
М а ш б е к ұ л ы н ы ң 
ұйымдастыруымен қаламызда 
заманауи спорт нысандары бой 
көтеруде. Биыл қаламызда үстел 
теннисі орталығы, халықаралық 

талаптарға сай 10 000 орындық 
жаңа стадионның құрылысы 
қарқынды жүруде. Халықты 

бұқаралық спортқа баулуға 
бағытталған игілікті істердің 
жалғасы ретінде 30 000 баланы 
спорттық үйірмелермен қамтуға 
мүмкіндік беретін көпбейінді 
«Қызылорда Арена» спорт кешені 
салынады. 

Спорт кешенін салған «Абай-
Дәулет» серіктестігінің басшысы 
Мұрат Абайұлы Сарсенбаевқа 
қала тұрғындары атынан алғыс 
білдірілді. Құны 500 млн. 
теңгені құрайтын «Мың бала» 
спорт кешенінің жалпы ауданы 
– 5000 шаршы метр. Мұнда 
бокс, кикбокс, таэквондо, дзюдо, 
самбо, қазақша күрес, грек-рим 
күресі, волейбол, баскетбол, 
футбол, ұлттық би, ұлттық 
садақ ату спорт түрлерінен 1000-
нан аса бала өз шеберліктерін 
шыңдайтын болады. Бұл кешен 
«Ақмешіт» мөлтек ауданындағы 
М.Саламатов көшесінің бойында 
орналасқан.

«Ел тілегі» ақпарат

ҚЫЗЫЛОРДАДА «МЫҢ БАЛА» 
СПОРТ КЕШЕНІ АШЫЛДЫ

Қала әкімі Серік Қожаниязов «Ақмешіт» мөлтек 
ауданында «Мың бала» спорт кешенінің салтанатты 
ашылу рәсіміне қатысты.

ПАРИЖ-2024: 
ЖАЛПЫ МЕДАЛЬДАР КЕСТЕСІНДЕ 
ҚАЙ ЕЛ КӨШ БАСТАП КЕЛЕДІ
Франция астанасы Париж қаласында өтіп жатқан Олимпиада 

ойындарында Қазақстан құрамасы жалпы медальдар кестесінде төмен 
сырғып, 12-ші орынға жайғасты. Әзірге Қазақстан қоржынында 1 
алтын, 2 қола медаль бар. Ал бүгін медальдар санын 7 алтын, 2 күміс, 
4 қолаға жеткізген Жапония спортшылары жалпы есепте көш басына 
шықты. Екінші орынға бүгін Қытай құрамасы көтерілді. Олардың 
еншісінде 6 алтын, 6 күміс, 2 қола жүлде бар. Үздік үштікті әзірге 5 
алтын, 8 күміс, 4 қола медальмен Франция құрамасы түйіндеп тұр. 
Жалпы, әзірге Париж Олимпиадасының жүлделеріне 34 мемлекеттің 
спортшылары қол жеткізіп үлгерді.

  Айта кетейік, 30 шілдеде Париж Олимпиадаcында қазақстандықтар 
спорттың бес түрінен - стендтік ату, дзюдо, бокс, суға жүзу және садақ 
атудан, брлығы жеті спортшы жарыс жолына шықты.

КҮДІКТІ 
СОТТАЛДЫ

Биыл облыс әкімінің тікелей 
тапсырмасымен «Жасыл 
Қызылорда» мекемесі құрылған 
болатын. Мекеме қызметкерлері 
жыл баст алысымен су 
жолдарын зерделеп, каналдар 
мен арықтарды көктемгі аяқ 
су беру уақытына дайындады. 
Ескі насостарды жөндеп, 
жаңасын алып, мотопомпаларды 
сайлады. Осылайша аймақ 
басшысының қолдауымен 
материалдық-техникалық база 
жарақтандырылды.

Тыңғылықты дайындықпен 
жылдағыдан ерте көктемде 
қалаға аяқ су берілді. Дегенмен, 
уақыт өте келе кейбір аумақтың 
тұрғындары тіршілік нәрінің 
жетіспеушіліг ін  айтып, 
шағымданды. Әлеуметтік 
желілерде осы тақырып 
бойынша қызу пікірталас та 
туындады. Жағдайға байланысты 
жауапты саланың мамандары 
әрбір арықтың бойын жағалап, 
бөгелген жерлердің көзін 
ашты. Бұл тұста ерекше атап 
өту керек, арықтардың бөгелуі 
кейбір тұрғындардың, кәсіп 
иелерінің жауапсыздығы мен 
немқұрайлы көзқарасынан 
туындап отыр. Осындай олқы 
ниет салдарынан су діттеген 
жеріне жетпей келеді. Қаладағы 

бірқатар нысандарды аралау 
барысында қала әкімі Серік 
Қожаниязов БАҚ өкілдерімен 
бірге К.Шөкенов көшесінде 
орналасқан жеке балабақшаның 
әрекетін әшкереледі. Олар 
арықты қоршаулап алып, судың 
жолына кедергілер жасаған.

– Су жолы ортақ мүдде 
үшін қызмет етеді. Арықты 
жеке иелігіне бұрып алуға және 
бөгеуге болмайды. Қазақта «Бір 
құдықтан мың кісі су ішеді» деген 
сөз бар ғой, бұл да дәл солай. Бір 
арықтың суы қаншама аумақты 
суландырады. Осыған қала 
тұрғындары түсіністікпен қараса 
деймін, – деп шаһар басшысы 
журналистерге мәселенінің 
маңыздылығын түсіндірді.

Шынтуайтына келгенде, 
қазіргі жаздың аптап ыстығында 
көктемде егілген ағаш, көгал, 
гүлдер суға жиі шөліркейді. 
Осындай мезгілде су жолын 
бөгеуге жол бермеу керек. Бұл 
туған қаламыздың жасыл желегі 
үшін өте езекті екені айдан анық.

Өз кезегінде Серік Салауат-
ұлы қалалық ауыл шаруашылығы 
және жер қатынастары бөліміне 
бөгелген су арнасын ашып, оған 
кедергі келтірген азаматтарға заң 
шеңберінде шара көру жөнінде 
тапсырма берді.

СУ ЖОЛЫН БӨГЕУГЕ 
БОЛМАЙДЫ

Аталған Қадамдық жоспар 
мемлекеттік қызметшілердің 
құқықтық сауаттылығын және 
кәсіби дағдыларын арттыруға, 
олардың кәсіби-тұлғалық 
болмысын жетілдіруге, сондай-
ақ қызметтік әдеп стандарттарын 
дамытуға және қоғамға қызмет 
ету мақтанышын қалыптастыруға 
ықпал ететін қасиеттердің 
жиынтығы болып табылады. 
Осы маңызды ұмтылысқа жету 
жолында бес негізгі қасиеттерді 
мемлекеттік қызметшілердің 
бойына дарыту көзделген. Олар:

« Қ ұ қ ы қ  б і л г і р і » : 
мемлекеттік қызметшілердің 
құқықтық сауаттылығын 
арттыру заңнаманы түсіндіруді 
ғана емес, сонымен қатар 
нормаларды қолдануға ықпал 
ететін зияткерлік қабілеттерді 
қалыптастыру;

«Өз ісінің шебері»: кәсіби 
дағдыларды дамыту арқылы 
мүмкін болатын құзыреттіліктің 
жоғары деңгейіне жету; 

«Мінез-құлық үлгісі»: кәсіби 
мінез-құлық стандарттарын 
белгілеу арқылы қызметтік 
әдеп нормаларын мемлекеттік 
қызметшілердің күнделікті 
іс-әрекетінің ажырамас 
бөлігіне айналатын мәдениетті 
қалыптастыру;

«Халықтың қызметшісі»: 
ақпараттық науқандар арқылы 
қоғамға, елге қызмет етудің 
мақтанышын қалыптастыру, 
сонымен қатар мемлекеттік 
қызметтің қоғамның әл-ауқаты 
үшін маңыздылығын насихаттау; 

«Көшбасшы»: мемлекеттік 
қызметшінің кәсіби және жеке 
басын үздіксіз жақсартуды 
қамтамасыз етуүшін қажетті 
қадамдар.

Аталған Қадамдық жоспарды 
жүзеге асыру мақсатында 
2024 жылдың басынан бастап 
Департаментпен біршама 
шаралар атқарылуда. 

  Оның ішінде, мемлекеттік 
қызметшілердің қызметтік 
іссапарларға бару және 
оларға еңбек демалысын беру, 
мемлекеттік органды тарату 
немесе қайта ұйымдастыру, штат 
санын қысқарту, мемлекеттік 
орган ішіндегі  басқару 
құрылымын өзгерту, сыйлықақы 
мен бонустар төлеу, материалдық 
көмек көрсету кез інде 
құқықтардың сақталуына талдау 
жұмыстары жүргізілді. Сондай-
ақ, мемлекеттік қызметшілердің 
тәртіптік жауаптылығын қарау 
және қызметтік тергеп-тексеру 
жүргізу мәселелері бойынша 
семинар-тренингтер өткізілді. 
Сонымен қатар, Департамент 
тек қана құқықтық оқытуларды 
жүргізумен шектелмей, ұлттық 
құндылықтарды және еріктілер 
қозғалысын насихаттау 
мақсатында да тиісті іс-шаралар 
өткізді. Мәселен, 2024 жылдың 17 
мамырында Департаменттің және 
Жаңақорған ауданы әкімдігінің 
ұйымдастыруымен«Отбасым 
– үйім, отбасым – тірегім» 
атты мемлекеттік қызметшілер 
арасында отбасылық байқау 
өткізілді. Байқауға мемлекеттік 
қызмет атқаратын 5 отбасы 
қатысып,байқауға қатысушылар 
І,ІІ,ІІІ дәрежелі дипломдармен 
және бағалы сыйлықтармен 
марапатталды. Сондай-ақ, 
2024 жылдың 10 шілдесінде 
Д е п а р т а м е н т т і ң  ж ә н е 
Сырдария ауданы әкімдігінің 
ұйымдастыруымен ұлттық салт-
дәстүрлерді насихаттау, дәстүр 
құндылықтарын жаңғырту және 
мемлекеттік қызметшілердің 
оң имиджін қалыптастыруға 
бағытталған «Дәстүрден 
тағылым» атты мемлекеттік 
қызметшілер арасында аудандық 

конкурс ұйымдастырылды. 
Конкурс өткізу нәтижесімен 
барлық қатысушыларға арнайы 
дипломдар және бағалы 
сыйлықтар табысталды. 
Бұдан бөлек, еріктілердің 
жұмыс нәтижелерін талқылау, 
проблемалық сәттер мен 
мәселелерді болдырмау, тиімді 
жұмыс істеу мүмкіндіктерін 
одан әрі жетілдіру және еріктілер 
жұмысындағы оң тәжірибелер 
бойынша пік ір  алмасу 
мақсатында ағымдағы жылдың 
17 мамырында Жаңақорған 
ауданында облысымыздың 
еріктілері арасында кездесу 
өткізілді.  Шараға игі істерімен 
өз үлесін қосып жүрген 
азаматтар, волонтерлік клубтар 
мен қоғамдық ұйым өкілдері, 
сондай-ақ Департаменттің 
жанынан құрылған «Еріктілер 
кеңесі» консультативті-кеңесші 
органының мүшесі, Департамент 
өкілі С.Жумаев қатысып, 
еріктілердің қоғамдағы аса 
маңызды рөлін, мемлекеттік 
органдардың волонтерлік 
ұйымдармен тығыз байланыста 
жұмыс жасау қажеттілігін 
және ізгі істермен айналысуға 
ниет білдіруші мемлекеттік 
қызметшілердің үлесі күннен 
күнге артып келетінін атап өтті. 
Сондай-ақ, шара барысында 
қатысушылар игілік жолындағы 
оң тәжірибелерімен алмасып, 
кеңестің жұмысын жақсарту 
және оның алдына қойылған 
міндеттер мен мақсаттарды іске 
асырудағы тиімді шараларды 
нақтылау жөнінде ұсыныс-
пікірлерімен бөлісті. Айта кету 
керек, елімізде еріктілердің 
қызметі айтарлықтай дамуда. 
Бүгінде қайырымдылық іспен 
айналысып, қоғамның дамуына 
өз септігін тигізіп жүрген 
азаматтардың үлесі артқанын 
байқауға болады. Еріктілер – 
бұл өз ынтасымен азаматтық 
қоғамның игілігі үшін әрекет 
ететін, өзінің білімін, уақыты 
мен күшін материалдық сыйақы 
алуға немесе ақы төленетін 
жұмысқа емес, бірлескен 
әлеуметтік күш үшін арнайтын 
адамдар. Сондай-ақ, Қадамдық 
жоспар аясында 2024 жылдың 
24 маусымында «Мемлекеттік 
қызметтегі әйелдердің құқықтық 
жағдайы және гендерлік саясат 
мәселелері туралы диалогтық 
алаң»тақырыбында шара 
өткізілді. Аталған шараға 
департамент басшылығы, сондай-
ақ мемлекеттік қызметте және 
үкіметтік емес ұйымдарда қызмет 
атқаратын әйелдерқатысты. 
Шара барысында мемлекеттік 
қызметтегі тең жағдайлар мен 
мүмкіндіктерді қамтамасыз 
ету мәселелері талқыланып, 
гендерлік теңдік, таланттар 
бәсекелестігі жағдайындағы 
ж а с т а рд ы ң  м а н с ап т ы қ 
ілгерілеуі, кибер қауіпсіздік, 
жасанды интеллект, инклюзивті 
қоғамды дамыту бойынша 
құқықтық негіздерді одан әрі 
қалыптастыруға және басқа да 
мемлекеттік қызмет саласын 
дамытуға бағытталған ұсыныстар 
айтылды.

   Алдағы уақытта мемлекеттік 
қызметтің имиджін нығайту, 
мемлекеттік қызметшілердің 
жұмысының тиімділігі мен 
сапасын жақсарту мақсатында 
аумақтық  департ амент 
Қадамдық жоспар аясында 
басқа да шараларды өткізуді 
жалғастыратын болады.

Т.НУРТАЕВ,
Департаменттің 

мемлекеттік қызмет 
саласындағы бақылау 

басқармасының басшысы 

МЕМЛЕКЕТТІК 
ҚЫЗМЕТШІЛЕРДІҢ КӘСІБИ-
ТҰЛҒАЛЫҚ БОЛМЫСЫН 
ЖЕТІЛДІРУ БАСТЫ НАЗАРДА

2024 жылдың ақпан айында Қазақстан 
Республикасының Мемлекеттік қызмет істері 
агенттігі Төрағасының бұйрығымен «Мемлекеттік 
қызметшінің кәсіби-тұлғалық болмысын жетілдіруге 
бағытталған Қадамдық жоспар» (бұдан әрі –Жоспар) 
бекітілген.

Осы ретте, мемлекеттік 
қызметшілердің артық жұмыс 
істеу фактілерін болдырмау 
және олардың құқықтарын 
сақтау мақсатын көздей отырып, 
Қазақстан Республикасының 
мемлекеттік қызмет істері 
агенттігінің бастамасымен 
мемлекетт ік  органдарға 
қолжетімділікті бақылау және 
басқару жүйелері орнатылды.  
Сонымен қатар, Агенттік 
Төрағасының 2023 жылғы 29 
мамырдағы № 121 бұйрығымен 
«Мемлекеттік органдардың 
жұмыс уақыты режимін сақтауына 
мониторинг жүргізу қағидалары» 
бекітілді.

Аталған нормаға сәйкес 
Агенттік пен оның аумақтық 
бөлімшелеріне мемлекеттік 
органдарға бару арқылы жұмыс 
уақыты режимінің сақталуына 
мониторинг жүргізу белгіленген. 
Мониторинг жүргізудің мақсаты- 
мемлекеттік қызметшілерді үстеме 
жұмысқа тартудың алдын алу, 
икемді жұмыс уақыты режиміне, 

сондай-ақ қашықтықтан немесе 
аралас қашықтықтан жұмысқа  
тартуда тиісті талаптардың 
сақталуы. Жалпы үстеме жұмысқа 
тарту үшін біріншіден мемлекеттік 
қызметшінің жазбаша келісімі 
қажет және ол жұмыс берушінің 
актісімен рәсімделуі тиіс.  
Үстеме жұмыс уақыты айына 12 
сағаттан аспауы керек. Үстеме 
жұмысқа жұмыс уақытынан 
тыс уақытта және демалыс 
пен мереке күндері тартылған 
мемлекеттік қызметшіге қосымша 
ақы төленеді немесе мемлекеттік 
қызметшінің қалауы бойынша 
оған басқа күні демалыс сағаттары 
беріледі. Үстеме жұмысқа жұмыс 
берушіге жүктілігі барлығы 
туралы анықтама ұсынған жүкті 
әйелдер, мүгедектігі бар адамдар 
жіберілмейді.

Қазіргі таңда, бақылау 
жүйелері облысымыздағы 
42 мемлекеттік органның 
ғимаратында орнатылып, 
оларды ақпараттық жүйелермен 
интеграциялау жұмыстары да 

жүргізілді. Бүгінгі күні, аталған 
талаптарға сәйкес мемлекеттік 
қызметшілерге жұмыс уақытынан 
тыс істелетін жұмысқа, демалыс 
және мереке күндерiндегі 
жұмыстары үшін қосымша 
демалыс күндері (сағаттары) 
мен өтемақылар төленуде. Өз 
кезегінде, бақылау жүйелері 
орнатылған және интеграциялау 
жұмыстары толығымен аяқталған 
мемлекеттік органдарда үстеме 
жүмыс жасау, жұмысқа кешігіп 
келу және демалыс күндері 
жұмысқа шығу фактілерінің 
орын алуы төмендеп, мемлекеттік 
қызметшілердің құқықтарының 
қорғалуына бірден-бір септігін 
тигізуде.

Мәселен,  2023 жылы 
жергілікті атқарушы органдардың 
мемлекеттік қызметшілері 
тарапынан 3 425 сағат, орталық 
мемлекеттік органдардың 
аумақтық бөлімшелерінің 
мемлекеттік қызметшілері 
тарапынан 1 370 сағат көлемінде 
негізгі жұмыс уақытынан 
тыс жұмыстар атқарылғаны 
анықталып,  жұмыс уақытынан 
тыс істелетін жұмысқа, демалыс 
және мереке күндерiндегі 
жұмыстары үшін 237 мемлекеттік 
қызметшіге 214 күн көлемінде 
демалыс күндері (сағаттары) және 
1 394 812 теңге көлемінде өтемақы 
берілді.  

Биылғы жылы, артық жұмыс 
жасау фактілеріне жүргізіліген 

мониторинг нәтижесімен 78 
мемлекеттік қызметші анықталып, 
оларға 132 сағат көлемінде 
демалыс күндері (сағаттары) 
берілгенін ескерсек, мемлекеттік 
қызметшілер тарапынан артық 
жұмыс жасау фактілері біршама 
азайғанын байқауға болады. 

Жа л п ы ,  м е м л е ке т т і к 
қызметшілерді үстеме жұмысқа 
тартпас бұрын жұмыс берушілер 
әрбір мемлекеттік қызметшінің 
артында отбасы құндылықтарын 
сақтау, оның ішінде бала 
тәрбиесімен айналысу міндеттері 
тұрғанын ұмытпағандары жөн. 
Сонымен қатар, Қазақстан 
Республикасының Әкімшілік 
құқық бұзушылық туралы 
Кодекс ін ің  89-бабының 
талаптарымен жұмыс берушінің 
не қабылдаушы тараптың 
Қазақстан Республикасының 
еңбек заңнамасында көзделген 
жұмыс уақытының және 
күнделікті жұмыстың (жұмыс 
ауысымының) қалыпты және 
қысқартылған ұзақтығын заңсыз 
асырғаны үшін әкімшілік 
жауапкершілік те көзделген.

Сакен ЖУМАЕВ,
Қазақстан Республикасы 

Мемлекеттік қызмет істері 
агенттігінің Қызылорда 

облысы бойынша 
департаментінің Мемлекеттік 
қызмет саласындағы бақылау 

басқармасының бас маманы 

МЕМЛЕКЕТТІК ҚЫЗМЕТШІЛЕРДІҢ 
ҚҰҚЫҚТАРЫ ҚОРҒАЛЫП КЕЛЕДІ

Соңғы жылдары әлемнің көптеген дамыған 
елдеріндегі мемлекеттік органдарында 
қызметкерлердің ғимараттарға кіру және одан шығу 
уақыттарына бақылау жүргізу арнайы техникалық 
қондырғылардың көмегімен іске асырылып келеді.  
Аталған техникалық қондырғылар қызметкерлердің 
жұмыс орнына уақытылы келуін және жұмыс уақыты 
аяқталғаннан кейін уақытылы қайтуы бойынша 
автоматты түрде мәліметтерді тіркеп отырады.  

Көрсетілетін қызметті беруші: Қызылорда 
қаласы әкімдігінің «Қалалық жұмыспен қамту және 
әлеуметтік бағдарламалар бөлімі» КММ.

«Мүгедектерді техникалық қосымша 
(компенсаторлық) құралдармен қамтамасыз етуге 
құжаттарды рәсімдеу» мемлекеттік көрсетілетін 
қызметін алуға өтініш қабылдау және мемлекеттік 
қызмет көрсету нәтижесін беру:

1) «Азаматтарға арналған үкімет» мемлекеттік 
корпорациясы» коммерциялық емес акционерлік 
қоғамы (бұдан әрі – Мемлекеттік корпорация);

2) www.egov.kz  «Электрондық үкіметтің» веб-

порталы, ұялы байланыстың абоненттік құрылғысы.
Мемлекеттік қызметті көрсету мерзімі: 

Мемлекеттік корпорацияға, порталға жүгінген кезде 
– көрсетілетін қызметті беруші құжаттар топтамасын 
тіркеген күннен бастап – 5 (бес) жұмыс күні

Құжаттар тізбесі:
1) Жеке басты куәландыратын құжат туралы 

немесе цифрлық құжаттар сервисінен алынған 
электрондық құжат туралы (сәйкестендіру үшін);

2) мүгедектікті  белгілеу туралы;
3) АОЖБ-да әзірленген іс-шаралар туралы  

мәлеметтерді алу үшін «Электрондық үкімет» шлюзі 

арқылы мемлекеттік органдардың және (немесе) 
ұйымдардың ақпараттық жүйелеріне (бұдан әрі-
ақпараттық жүйелер)   мүгедектігі бар адамның жеке 
сәйкестендіру нөмері бойынша сұрау салуларды 
қалыптастырады.

Жұмыста мертігуге ұшыраған немесе кәсіптік 
ауруға шалдыққан мүгедектігі бар адамдар 
техникалық қосымша (компенсаторлық) құралдармен  
көмек алуға өтініш берген кезде:

1) Өндірістегі мүгедектікке алып келген 
жазатайым оқиға туралы:

2) Кінәсінен жұмыста мертігуге ұшырау немесе 

кәсіптік ауруға шалдығу болған жұмыс берушінің-
дара кәсіпкердің қызметін тоқтату немесе заңды 
тұлғаны тарату туралы қосымша мәліметтер 
сұратылады.

Ұсынылған түпнұсқалармен сәйкестендіргеннен 
кейін құжаттардың көшірмелерін өтінішті қабылдаған 
жауапты қызметкер тиісті құжаттардың қабылдағаны 
туралы қолхатқа немесе осы Қағидалардың 
13-тармағына сәйкес  берілетін талонға белгі қою 
арқылы куәландырады, содан кейін құжаттардың 
түпнұсқалары өтініш берушіге қайтарылады.

«Мүгедектерді техникалық қосымша (компенсаторлық) құралдармен 
қамтамасыз етуге құжаттарды ресімдеу» мемлекеттік көрсетілетін қызметі

БІЛІМ 
НЫСАНДАРЫ 
ЖӨНДЕУДЕН 
ӨТУДЕ
Бүгінде  қаламыздағы №211, 212, 

217, 222, 253 орта мектептерінде күрделі 
жөндеу  жұмыстары  жүргізіліп жатыр. 
Жобаға сәйкес, мектеп шатырының ескі 
жабындылары алынып, талапқа сай 
жаңартылуда. 

Сонымен қатар, білім ұясының ішкі 
және сыртқы қабырғалары, терезелері мен 
едендері және есіктері, электр, жылу, кәріз 
жүйелері жаңалануда.  

Осыған  орай қала әкімінің орынбасары 
Дархан Тұрсынбаев күрделі жөндеу 
жүргізіліп жатқан білім нысандарының 
қазіргі жай-күйімен танысып, 
нысандардағы жөндеу жұмыстарының 
уақытылы аяқталуын қамтамасыз етуді 
тапсырды. 

Сондай- ақ, қалалық білім бөліміне 
жөндеу жұмыстарының сапаға және 
талапқа сай жүргізілуін қадағалауды 
жүктеді.

Жыл басында қала бюджеті 58,2 млрд. 
теңгемен бекітілген. Президенттің, Үкіметтің 
қолдауының арқасында және облыс әкімінің 
үйлестіруімен бүгінде оның көлемі 107,1 
млрд. теңгеге жетіп, 48,9 млрд. теңгеге 
артты. Шаһардың әлеуметтік-экономикалық 
дамуы - қала кірісінің өсуіне оң әсерін 
беруде. Қазіргі таңда, салық базасын ұлғайту 
мақсатында бірнеше бағыттар бойынша 
атқарылған жұмыстардың нәтижесінде 6 
айдың қорытындысымен қала бюджетінің 
өз кірісі өткен жылдың осы кезеңімен 
салыстырғанда 17,7%-ға ұлғайған. Сонымен 
қатар қаламыздағы жолдарды уақытылы әрі 
сапалы жөндеу – кезек күттірмейтін мәселе. 
Бұл тұрғыда облыс әкімінің қолдауымен 
қалада жол-көлік инфрақұрылымын дамыту 
бойынша ауқымды жұмыстар жүргізілуде. 
Қазіргі кезде қарқын алған жоспарлы жол 
жөндеу жұмыстарының нәтижесі ерекше 
көрінді.  Оның дәлелі,  97 көшеде жол 
құрылысы, қайта жаңғырту, күрделі және 
орташа жол жөндеу жұмыстары атқарылуда. 
Сонымен бірге, 54 көшеге жаяу жүргіншілер 
жолы түсіп, 81 көшеге жарық бағаналары 
орнатылуда. Мұнымен қоса шет аймақтарда 
15 көшеге қиыршық тас төсеу жұмыстары 
атқарылып келеді. Осындай ілкімді істердің 
арқасында біршама  жұмыстар  нәтижесін  
көрсетуде. Бұл қала тұрғындарының өмір 
сүру сапасын арттырудың нақты нышаны. 

Жұмыстың сапалы жүргізілуін және 
белгіленген мерзімде аяқталуын қадағалауға 
алған шаһар басшысы Серік Қожаниязов: 
«Жарықтандыру, жаяу жүргіншілер жолын 
салу, көшелерді жөндеу жұмыстары жалғаса 
береді. Басты талап-сапаға ерекше мән берілуі 
керек. Мердігер компаниялар жауапкершілігін 
күшейтуі тиіс, – деді.

Аймақ басшысының тікелей қолдауымен 
тұрғындарды баспанамен қамту көрсеткіші де 
артып келеді. Бұған себеп жыл сайын облыс 
орталығынан көпқабатты үйлердің көптеп 
бой көтеруі. Жалпы, қалада 3 911 пәтерлі 
74 көпқабатты тұрғын үйдің құрылысы 
жүргізілуде. Оның 3 139 пәтерлі 58 тұрғын 
үйі бюджет есебінен, ал 772 пәтерлі 16 тұрғын 
үй жеке инвестициялар есебінен салынды.  

- Жыл соңына дейін 7 қабатты 840 пәтерлі 
10 үйдің жоба-сметалық құжаттары және 
сараптама қорытындысын алу күтілуде. 
Қалада жыл басынан бері 763 пәтер 
табысталса, 2 500 тұрғын жаңа баспанаға 
ие болды. Жыл аяғына дейін 1 685 пәтер 
пайдалануға беріледі. Шаһардағы баспана 
салу жайы әлі де жалғасатын болады. 
Жоспарға сәйкес алдағы уақытта тағы 
84 пәтерлі жеті қабатты 10 тұрғын үйдің 
құрылыс жұмыстарын жүргізуге жоба-
сметалық құжаттары әзірленуде,- деді қала 
әкімі Серік Салауатұлы.

ҚАЛАДА ЖЫЛ БАСЫНАН БЕРІ 
763 ПӘТЕР ТАБЫСТАЛҒАН

ТАҒАЙЫНДАУ
Өткен  аптада кадрлық өзгерістерге 

байланысты актив отырысы өтті. Онда 
шаһар басшысы Серік Қожаниязов қалалық 
ауыл шаруашылығы және жер қатынастары 
бөлімінің басшысын таныстырды.  
Бұл лауазымға Әжібеков Мейрамбек 
Темірханұлы тағайындалды.

«Мейрамбек Темірханұлы – осы саланың 
тәжірибелі маманы. Сондықтан бұл саланы 
дамытудың жаңа жоспарын әзірлеп, оны 
жүзеге асыратынына сенім білдіремін,»-
деді қала әкімі.

Мейрамбек Темірханұлы 1985 жылы 
Қызылорда облысында дүниеге келген. 
Жоғары білімді. Қорқыт ата атындағы 
Қызылорда мемлекеттік университетін 
«Жерді мелиорациялау, рекультивациялау 
және қорғау» бакалавры және «Су 
ресурстары және суды қолдану» мамандығы 
бойынша магистр ретінде тәмамдаған. 
Еңбек жолын 2010 жылы «Проект Строй» 
жауапкершілігі шектеулі серіктестігінде 
инженер болып бастаған.

2016-2023 жылдары қалалық жер 
қатынастары бөлімінің статисті, бас маманы, 
сектор меңгерушісі болды.

2023 жылдың ақпанынан бастап осы 
кезге дейін Қызылорда қаласының ауыл 
шаруашылығы және жер қатынастары 
бөлімінің сектор меңгерушісі қызметін 
атқарып келді.

Қала әкімі Серік 
Қожаниязов 
облыстық өңірлік 
коммуникациялар 
қызметінің ақпарат 
алаңында бұқаралық 
ақпарат құралдарының 
өкілдеріне І 
жартыжылдықта 
атқарылған жұмыстар 
бойынша есеп беріп, 
алдағы міндеттерге 
тоқталды. 

ҚОҒАМ

ТИРАМИСУ ТОРТЫНЫҢ 
АВТОРЫ ҚАЙТЫС БОЛДЫ
Италияда өмірінің 82-ші жылында кондитер-аспаз Роберто 

Лингуанотто, тирамису десерті рецептінің авторы ұзақ аурудан 
кейін қайтыс болды.

Италиялық Corriere della Sera басылымының хабарлауынша, 
Роберто Лингуанотто 1960 жылдары ірімшік қосылған классикалық 
тирамису рецептін ойлап тапқан адам.  Аспаз Le Beccherie 
мейрамханасына десерт дайындаған. Кондитердің айтуынша, 
аталмыш десерт рецебі кездейсоқ туған. Аспаз балмұздақ жасау 
барысында қателесіп жұмыртқа мен қант қосқан.

- Біз оны қашан да ерекше ықыласпен еске аламыз. Оның 
аспаздық шеберлігі болмаса, әлемге әйгілі тирамису болмас еді, — 
деді Corriere della Sera газетіне тирамису дайындау бойынша әлем 
чемпионатының ұйымдастырушысы Франческо Реди.

– Қармақшы ауданында 
биылғы жылдың қаңтар-маусым 
айларында макроэкономикалық 
көрсеткіштерінің барлығында 
оң көрсеткіштер қалыптасқан. 
Атап айтқанда, өнеркәсіп 
өнімі көлемінің индексі 100,3 
пайызды, негізгі қорға салынған 
инвестиция көлемінің индексі 
143,0 пайызға орындалса, 
құрылыс жұмыстары көлемінің 
индексі 129,1 пайызды құрап 
отыр. Өздеріңіз білесіздер, 
Қармақшы ауданы ауыл 
шаруашылығына негізделген 
аймаққа жатады. Сондықтан, 
микроэкономикалық көрсеткіш-
тердің басым бөлігі ауыл 
шаруашылығы саласындағы 
жетістіктерге байланысты. Биыл 
ауданда жалпы көлемі 25 231 

гектар жерге егіс егілді. Оның 
ішінде күріштің көлемі 13 270 
гектарды құрайды. Сырдария 
өзеніндегі су көлемінің азаюына 
байланысты өткен жылмен 
салыстырғанда күріш көлемі 
500 гектарға қысқарды. Облыс 
әкімінің «Тұрғындардың өзін-өзі 
әлеуметтік маңызы көкөніс және 
бақша өнімдерімен қамтамасыз 
етуін қалыптастыру» туралы 
тапсырмасы негізінде 408 гектар 
бақшалық жерлер дайындалып, 
930  отбасыға  бөлінді . 
Сонымен қатар, су үнемдеу 
технологияларын пайдалану 
бойынша жаңбырлатып суару 
тәсілімен 45 гектар жоңышқа, 
13 гектар көкөніс-бақша 
дақылдары егілді, – деді Жандос 
Еркінбекұлы.

АУДАННЫҢ БАРЛЫҚ 
САЛАСЫНДА ӨСІМ БАР

Қармақшы ауданының әлеуметтік-
экономикалық жағдайы жыл сайын өркендеп, 
дамып келеді. Оған басты дәлел – аудан бюджетінің 
ұлғаюы болып отыр. Мәселен, биыл Қармақшы 
ауданының бюджеті 17 млрд 177 млн теңгені құрап, 
өткен жылмен салыстырғанда 18,4 пайызға артқан. 
Оның ішіндегі ауданның өз кірісі 15,8 пайызға өсіп, 
белгіленген жоспар 118,7 пайызға орындалған. Бұл 
туралы бүгін Өңірлік коммуникациялар қызметінің 
ақпарат алаңында Қармақшы ауданының әкімі 
Жандос Еркінбек мәлімдеді.

Отбасында асыраушы 
болмағандықтан, қиындық 
көріп өскен Әбекең еңбекке ерте 
араласты. Бала кезінен арба айдап, 
шаруашылық жұмыстарына 
қолғабысын тигізді. Сонау мектеп 
бітірген 1968 жылы-ақ күрішші 
механизатор егістік алқаптың әр 
гектарынан 68 центнерден өнім 
жинады. Омырауына күміс медаль 
тағып, чемпион атанды.

Күндіз-түні тынбай тер 
төккен жас жігіт егін егудің 
озық технологияларын игеруге 
айрықша мән берді. Соның 
арқасында жыл санап тәжірибесі 
толығып, жаңа табыстарға 
қол жеткізді. Даңғайыр диқан 
«Еңбек Қызыл Ту» және Ленин 
орденімен марапатталды. 
Ыбырай Жақаев атындағы 
жүлденің иегері атанды. Жыл 
сайын Сыр күрішін жайқалтып, 
мол өнім жинаған Әбекең 1973 
жылы Бүкілодақтық Халық 
Шаруашылығы Жетістіктері 
(ВДНХ) көрмесіне қатысып, қола 
медаль иеленді. Адал еңбегінің 
арқасында Үндістан мен Куба 
елдеріне саяхаттап қайтты. 
Еліміздің саяси өміріне белсене 
араласқан Абат ағамыз 1976 
жылы Мәскеуде өткен СОКП-нің 

съезіне делегат болып қатысты. 
Компартия дәуірлеп тұрған 
1978-1979 жылдары Қызылорда 
облыстық партия комитетінің 
екі жыл қатарынан бюро мүшесі 
болды. «Еңбек ер атандырады» 
демекші 1982 жылы Бүкілодақтық 
Халық Шаруашылығы Көрмесіне 
қатысып, Сыр елінің мерей-
мәртебесі мен абыройын 
асқақтатып, қанжығасына 
«Москвич-412» автокөлігін байлап 
қайтты.

Адал еңбегімен елге танылған 
Абат Сүлейменовтің өмірінде 1983 
жыл айрықша оқиға болды. Ол 
осы жылы КСРО Мемлекеттік 
сыйлығының лауреаты атанып, 
арнайы дипломмен марапатталды. 
Өмірі ауыр бейнет пен берекелі 
еңбекке толы Абат Сүлейменов 
ағамыздың мұндай жоғары 
атаққа жетуіне жұбайы Аяткүлдің 
зор ықпалы болды. Ол да 
жұбайының қасында жүріп, күріш 
егіп, адал жарын ерен еңбекке 
шабыттандыра білді.

Егін шаруашылығы саласында 
еселі еңбегімен елдің сый-
құрметіне бөленген Абат ағамыз 
мал шаруашылығын дамытуға 
да өз үлесін қосты. Сонау 1990 
жылдары мердігерлік әдіспен мал 

басын асылдандыру мақсатында 
«Ислам – Абат» шаруа қожалығын 
құрды. Ауданда мал басын 
көбейтуге айрықша күш-жігерін 
салды. Бұл салада да абыройлы 
болып, талай марапатқа, 
құрмет-қошеметке бөленді. 
«Ақжарманың» ардақты азаматы 
Абат Сүлейменов ағамыз 2008 
жылы мәңгілік сапарға аттанды.

Аты аңызға айналған, 
ғұмыры ғибрат, ісі ұрпаққа үлгі 
Абат Сүлейменовтің ерен еңбек 
жолы туралы мол мағлұматты 
аудандық «Еңбек Даңқы» 
музейінен де көруге болады. 
Мұнда марқұм ағамыздың 
тұтынған заттары мен құрал-
саймандары, орден-медальдары, 
басқа да құжаттарынан көрме 
ұйымдастырылған. Қазіргі жас 
ұрпаққа өмірі өнеге даңғайыр 
диқан және майталман малшы 
ағаның құнды жәдігерлері 
қызығушылық туғызары сөзсіз.

Ауданның ғана емес, бүкіл 
Сыр бойының мақтанышына 
айналған Абат Сүлейменов ағамыз 
құдай қосқан қосағы Аяткүлмен 
6 бала өсіріп, тәрбиелеген, азамат 
қылған. Қазіргі таңда Айдархан, 
Абай, Гүлнәр, Гүлсім, Олжас, 
Қадыр есімді ұл-қыздарынан 
тараған немерелер өсіп-өркендеп 
келеді. Үлкен ұлы Айдархан – қара 
шаңырақ иесі. Ауылда медицина 
саласында, жедел жәрдем 
көлігінің жүргізушісі. Басқа да 
ұл-қыздары әр өңірде еңбек етіп, 
әке атын асқақтатып жүр.

– Ардақты әкеміздің есімі 
ел жадында мәңгі қалса, 
орталықтағы бір көшеге аты 
берілсе деп армандаймыз, – дейді 
ұлы Айдархан.

Өте орынды. Ауыл атын 
аспанға асқақтатқан Әбекеңе 
қандай құрмет көрсетсе де 
жарасады. Ерен еңбегімен 
биік белестер мен асуларды 
бағындырған, туған елі мен 
жері үшін аянбай еңбек еткен 
ағамыз Абат Сүлейменовтің 
аты шындығында да ел есінде 
қалуы тиіс. Ауылдағы орталық 
көшелердің біріне Әбекең 
есімі берілсе, дұрыс болар еді. 
Тіпті, аудан орталығынан да бір 
көше бұйырса, құба-құп. Бұл 
мәселені ауыл әкімдігі, басқа да 
тиісті орындар қолға алар деген 
сенімдеміз. Қарапайым еңбек 
адамына құрмет көрсету – біз үшін 
үлкен парыз, ұрпаққа үлгі-өнеге.

Мейрамбек Шілдебайұлы,
журналистика саласының 

ардагері

АТЫ АҢЫЗҒА АЙНАЛҒАН АҒА
Осы ауылға ат басын бұрған кісі әкімқара ма, 

қарапайым еңбек адамы ма, беймезгіл қонақ па, 
әйтеуір Әбекеңнің үйіне соқпай кетпейтін. Табиғатынан 
аңқылдақ, қонақжай Әбекең ақ дастарханын жайып, 
елдің тұрмыс-тіршілігі жайлы ағынан жарыла әңгіме 
қозғайтын. Мерейлі де мәртебелі, үлгілі істерге көңілі 
марқайып, кемшіліктерге жаны күйзелетін. Сол кездері 
осы елді-мекенді «лауреат Абаттың ауылы» деп те 
атаушы еді.

Аудан бойынша биылғы 
жартыжылдыққа болжамдалған 
кіріс 6 млрд 824 млн теңге 
болса, оның ішінде аудандық 
бюджеттің өз кірісі 3 млрд 329 
млн теңге болып 129 пайызға 
орындалған. «Бұл қаражаттың 
барлығы халықтың әл-ауқаты 
мен тұрмысын жақсартуға 
жұмсалуда», – дейді аудан 
әкімі. Нұржан Ахатов жыл 
басынан бері ауданда атқарылған 
жұмыстарды баяндады.

– Жыл басынан бері 
аудан тұрғындарының өмір 
сүру сапасын арттыру және 
әлеуметтік-экономикалық даму 
жолында жүйелі жұмыстар 
атқарылып келеді. Экономикаға 
тікелей ықпал ететін барлық 
м и к р о э к о н о м и к а л ы қ 
көрсеткіштерде де айтарлықтай 
өсім қалыптасты. Мәселен, 
жартыжылдықта өнеркәсіп 
өнімін өткен жылдың осы 
кезеңімен салыстырғанда 156,7 
пайызға артқандығын көрсетеді. 
Өңдеу өнеркәсібі 218,6 пайызға, 
ал инвестициялар тарту көлемі 
154,1 пайызға орындалды. 
Сонымен қатар, 6 айдың 
қорытындысымен мемлекеттік 
бағдарламалар аясында 183 
жобаға шағын несие беріліп, 254 
жұмыс орны құрылды. Жалпы, 
жаңа жұмыс орындарын ашудың 
жылдық жоспары 2 959 болса, 
жартыжылдықта 1 618 жұмыс 
орны құрылып, 54,7 пайызға 
орындалды. Айта кету керек, 

2024-2028 жылдар аралығында 
ауданда 16 инвестициялық 
жобаларды жүзеге асыру 
жоспарланып отыр. Осы жобалар 
толық іске қосылған кезде 1 308 
жұмыс орны ашылады. Оның 
ішіндегі 8 жобаны биыл іске 
қосуды жоспарлап отырмыз,- деді 
Нұржан Сәбитұлы.

   Сондай-ақ, «Ауыл – ел 
бесігі» жобасы шеңберінде 
Шиелі кентінде салынатын спорт 
кешені мен Бестам ауылында 150 
орындық клубтың құрылысына 
тиісті қаржы бөлініп, қазіргі 
таңда құрылыс жұмыстары 
басталған.

–  Шиел і  кент індег і 
О.Байымбетов, Б.Дүйсенов 
көшелеріндегі 50 үйдің 
и н ф р а қ ұ р ы л ы м ы н ы ң 
құрылысына жергілікті 
бюджеттен 103 млн теңге бөлініп, 
ауыз су, жол, электр желілері 
тартылды. Аталған аумақта 
халықтың әлеуметтік жағынан 
осал топтарына арналған тұрғын 
үйлердің құрылыс жұмыстары 
жүргізілуде. Ерекше санаттағы 
азаматтарға аудан бойынша 
барлығы 123 тұрғын үй салынып, 
азаматтарға табысталатын 
болады. Одан бөлек, кенттегі 
әлеуметтік нысандар мен тұрғын 
үйлерді орталықтандырылған 
кәріз жүйесімен қамтамасыз 
ету үшін аудандық бюджеттен 
қаржы бөлініп, жоба сметалық 
құжаттары жасақталуда,- деді 
Нұржан Ахатов.

ҰРЫЛАР ҰСТАЛДЫ
Қызылорда облысында 24 пәтер тонауға қатысы 

бар адамдар ұсталды.

  «ІТ TERGEU» жобасы аясында прокуратураның үйлестіруімен 
қызылордалық жедел уәкілдер үйлерге ұрлыққа түсуді табыс көзіне 
айналдырып келген адамдарды ұстады. Аталған топ Шиелі ауданында 
кезекті пәтерге ұрлыққа түсіп, «ізін суытпақ» болған кезде қолға түсті. 
Ұсталған үш күдіктінің бірі Абай облысының тұрғыны болса, екіншісі 
Ақмола облысының тұрғыны екені белгілі болды. Тергеу барысында 
олар үй иелерінің жоқтығын пайдаланып, пластик терезелерді күшпен 
ашып, үй ішіне заңсыз кіріп, ақша, құндыз тон, техника мен алтын 
бұйымдарды ұрлаған.

  Жедел-іздестіру іс-шараларының нәтижесінде жәбірленушілерге 
тиесілі алтын бұйымдар мен өзге де айғақ заттар заттай дәлелдеме 
ретінде алынды. Жәбірленушілерге келтірілген материалдық 
шығынның жалпы сомасы – 14 млн теңге. Бүгінгі күнде күдіктілер 
қамауға алынып, облыс аумағында 24 пәтер ұрлығын жасағаны 
анықталып, өзге де ұқсас фактілерге қатысы бар-жоғы тексеріліп 
жатыр. Тергеу жалғасуда. Өзге мән-жайлар Қазақстан Республикасы 
ҚПК-нің 47-бабы және 201-бабы тәртібінде жариялануға жатпайды.

1 МИЛЛИОН ТЕҢГЕ 
ӨНДІРІП БЕРДІ

  Қызылорда қалалық соты фитнес-клубтан 
зардап шеккен әйелдің пайдасына 1 миллион 
теңгеден астам өтемақы өндіріп берді.
 
 Қызылорда қалалық сотына 54 жастағы әйел фитнес-клубтан 

келтірген материалдық шығын мен моральдық зиянды өндіру туралы 
талап қоюмен жүгінді. Онда фитнес-клубта жүрген кезде еденнің 
ылғал болуы салдарынан суға арналған құрылғының жанына құлап 
кеткені айтылған. Салдарынан әйел дене жарақатын алған. Содан 
кейін жағдайы нашарлап, жедел жәрдем шақыруға мәжбүр болған.

«Алған жарақатына байланысты ол ұзақ уақыт емделуге мәжбүр 
болған. Жұмысқа бара алмау салдарынан емделуге қаражаты 
болмаған. Денсаулығы әлі күнге дейін түзелмеген. Талап қоюшы 
Ұлттық ғылыми травматология және ортопедия ғылыми орталығында 
ем алған. Оның фитнес-клубта жарақат алғандығы медициналық 
мекеменің қоңырауларды тіркеу журналындағы жазбалар және 
басқа құжаттармен дәлелденген. Сот фитнес-клуб тарапынан 
тұтынушының денсаулығы мен қауіпсіздігі үшін қажетті шаралар 
қабылданбаған деген тұжырымға келді. Осыған байланысты талап 
қоюшының талабы қанағаттандырылды. Фитнес-клубтан әйелдің 
пайдасына 1 миллион теңгеден астам материалдық шығын мен 
моральдық зиян өндірілді», – деп мәлім етті Қызылорда облыстық 
сотынан.

   Ведомство мәліметінше, оған фитнес-клуб келіспей, облыстық 
сотқа шағым келтірген болатын. Істің мән-жайын зерттеген сот 
алқасы бірінші саты сотының шешімін өзгеріссіз, апелляциялық 
шағымды қанағаттандырусыз қалдырды. Еске салсақ, бұдан бұрын 
Қызылордада пирамида құрып, 26 млн теңгені қалтасына басқан 
әйел сотталды.

ТҮРІК АЗАМАТТЫҒЫН 
АЛУ ПРОЦЕДУРАСЫ 
ҚИЫНДАТЫЛМАҚ
Түркия азаматы атанғысы келетін шетелдіктерге қойылатын 

талаптар қатаңдатылады. Түркияның тұрғындар мен азаматтық 
мәселелеріне жауапты Ыбырайым Ташиапан мәлімдесіне жөн сілтей 
отырып мәлім етті.

   Оның айтуынша, түрік азаматтығын алғысы келген шетелдік 
адам полиция мен ұлттық барлау ұйымына (MIT) өтініш беруі 
тиіс. Бұл тараптағы процесс өтініш берген адамның азаматтық 
алу процедурасы ұлттық қауіпсіздік пен қоғамдық тәртіпке нұқсан 
келтірмеген кезден басталады. Ыбрайым Ташиапан Түркия президенті 
азаматтық беруді мақұлдамас бұрын, бұл процестер шамамен 5-6 айға 
созылатындықтан Интерполға қайтадан сұрау жіберілетінін тілге 
тиек етті. «Екінші тексеру жүргізіп, Интерполға сұрау жібергеннен 
кейін өтінішті президент бекітеді», - деп түсіндірді ол.

ШИЕЛІДЕ 8 ИНВЕСТИЦИЯЛЫҚ 
ЖОБА ІСКЕ ҚОСЫЛМАҚ

Шиелі – өңірдегі әлеуметтік-экономикалық 
жағдайы бір ізге түсіп, қарқынды дамыған ауданның 
бірі. 

Парламенттің төменгі 
палатасының баспасөз қызметі 
хабарлағандай, толыққанды, 
яғни, бір атадан тараған жақын 
туысқандармен неке қиюға 
салынған тыйыммен қатар, 
екінші, үшінші және төртінші 
дәрежедегі жақын туыстар 
арасында да отау құруға тыйым 
салынуы мүмкін. Бұл арада аға-
інілері мен әпке-қарындастары, 
олардың балалары, әке мен 
шешенің іні-қарындастары, 
олардың балалары, ата-әжесінің 
аға-әпкелері, олардың балалары, 
т.б. арасында шаңырақ көтеруге 
салынатын тыйым турасында сөз 
болып отыр. Өзбекстанда 2021 
жылдан бастап тікелей туысатын 
туыстар арасындағы, сондай-ақ, 
асырап алушылардың балалары 
мен асырап алынған балалар 
арасындағы некеге рұқсат 
етілмейді.

Е ге р  м ед и ц и н а л ы қ -
генетикалық талдау (ДНҚ 
сынағы) нәтижесі оң нәтиже 

берсе, некеге рұқсат етіледі. 
Сонымен қатар, некеге тұрғанға 
дейін медициналық тексеруден 
өту тәртібін бұзғаны үшін, яғни, 
некелеспен тұрып медициналық 
текс еруден  өтпегендер 
жауапкершілікке тартылуы 
мүмкін. Өзбекстанда жақын 
туыстары құрған отбасында 
кемістігі бар кемтар балалар 
мен тұқым қуалайтын ауруы 
бар балалар саны артып кеткен. 
Атап айтқанда, осы жылдың 
айналдырған бес айында 
республикалық педиатриялық 
орталықтың бөлімшелеріне 
ауыр тұқым қуалайтын аурумен 
6660 бала жатқызылды; бұл 
балалардың ата-анасының 28,9 
пайызы бір-біріне жақын туыс. 
Түрлі дерек көздеріне сүйенсек, 
Өзбекстанда ауылдық жерлердегі 
некелердің төрттен біріне дейін 
туысқан отбасылар арасында 
қиылған, ал қалалық жерлерде 
әрбір 10-шы ерлі-зайыптылардың 
арасында туыстық қатынас бар.

ӨЗБЕКСТАН ТУЫСТЫҚ 
НЕКЕГЕ ТЫЙЫМ 
САЛМАҚ

Өзбекстан парламентінің заң шығарушы (төменгі) 
палатасының отбасы және әйелдер істері жөніндегі 
комитеті туыстар арасындағы некеге тыйым салуды 
кеңейтуді көздейтін отбасы кодексіне өзгерістер енгізу 
туралы заң жобасын жариялады.

ҚАЛА МЭРІ ТҰРҒЫНДАРМЕН 
СЕРУЕНДЕУГЕ ШЫҒАДЫ

Италияның Вальдоббьядене қаласының мэрі 
Лучано Фрегонезе арықтау үшін тұрғындармен 
апта сайын серуендеуге шығады деп жазады 
«ҚазАқпарат» TheGuardian-ге сілтеме жасап.

Лучано Фрегонезе 47 жаста, салмағы 140 келі. Маусым айында 
ол үшінші рет Вальдоббьядене мэрі болып қайта сайланды. Одан 
кейін салауатты өмір салтын ұстанып, 90 келіге дейін салмақ тастауға 
ниет еткен. Оның осыдан 10 жыл бұрын алғаш әкім болып сайланған 
кездегі салмағы дәл осындай болған. Қала басшысы артық салмақтың 
негізгі себебі оның отырықшы өмір салты, жалқаулық, физикалық 
белсенділіктің болмауы және дәмді тағамға деген сүйіспеншілігі 
екенін мойындайды.

Лучано Фрегонезе қала қабырғаларының біріндегі «семіз адам» 
деген жазуды көргеннен кейін жүгіруге шыға бастады. Қабырғадағы 
жазудың фотосуреті әлеуметтік желілерде тез тараған тәрізді.



4
№31 (887) Сәрсенбі 31 шілде 2024 жыл e-mail: gazeta_eltilegi@mail.ru

ЖАҢА ТЫНЫС

Меншік иесі: 
«Сан-Ай» пресс ЖШС

Газет Қазақстан Республикасы Ақпарат 
және Қоғамдық даму минитрлігінде қайта 
тіркеліп, 2021 жылдың 28 сәуір айында 
есепке алу туралы № KZ36VPY00035077 
куәлігі берілген. 

Республикалық «Ел тілегі» тәуелсіз 
ақпараттық, танымдық, қоғамдық-саяси 
газеті ҚР СТ ИСО 9001-2016 «Сапа 
менеджіменті жүйесі» талаптарына сәйкес  
сертификатталған

Алғашқы есепке қою кезіндегі нөмірі 
мен мерзімі №8729 – Г, 19.10.2007 ж

Газет редакцияның компьютер  орталығында 
теріліп, беттелді. «PRINT» баспаханасында 
басылды. Қызылорда қаласы, Байтұрсынов  
көшесі, 49 үй. Телефон: 27-61-62
Газеттің  басылу сапасына жауапты 
«PRINT» баспаханасы.

Газет әр аптаның сәрсенбі күні жарық 
көреді

Газетті тасымалдауға 
 «Қазпошта» АҚ Қызылорда 

облыстық филиалы жауапты 
Тел: 23-54-91

Қолжазба өңделеді және авторға 
қайтарылмайды 

Жарияланымдар газеттің түпкілікті 
көзқарасын білдірмейді

Газет бетіндегі жарияланымдардың 
позициясы мен фактілері үшін редакция 
жауап бермейді

Таралымы 9820 дана 
Индекс 66503
Тапсырыс №171

E-mail:gazeta_eltilegi@mail.ru
Электронды нұсқасы: 
https// ret-gazeta.kz/

Директор-Бас редактор
Егиншибаева Анар

Жақсыбекқызы

Жауапты хатшы
Зибаш ӘЛИ

8 705 982 76 61

Редакцияның 
мекен-жайы: 
Тоқмағанбетов  

көшесі 36 а, 
1 қабат 7 кабинет

Телефон: 
8 777 752 54 63

ТОҚТЫ 
Аптаның алғашқы күндері қызықты 

жаңалықтарға толы болмақ. Белең 
алатын оқиғалар сіздің бастамаңыз 
арқылы өрбімек. Қолыңыздан келетін 
істі жетілдіріп, өміріңізге өзгеріс енгізуге 
ұмтылыңыз. 

ТОРПАҚ 
Демалыс күндеріңіз барынша 

қызықты әрі сәтті өтпек. Сіз айналаңызда 
болып жатқан оқиғаларға шын көңілмен 
қызығушылық білдіріп, қоғамдық өмірде 
белсенді боласыз. 

ЕГІЗДЕР 
Осы аптада барынша жақсы 

жағыңыздан көрінесіз. Бұл – тұрмыстық 
мәселелерді шешуге қолайлы уақыт. 
Керекті жұмыспен айналысып және 
оған ерекше көңіл бөліп, өз беделіңізді 
арттырасыз. Қиын жұмыстарды істеуге 
мүмкіндігіңіздің барын көрсетесіз.

ШАЯН 
Апта басы шаяндар үшін таныстық 

аясын кеңейтетін және шақырған жерден 
қалмаудың маңызын түсіндіреді. Демалыс 
күндері қызықты адамдармен танысып, 
олардың көмегімен іскерлік байланыс 
орнатасыз. Осы аптада сіздің ақыл-кеңесіңіз 
достарыңызға аса қажет болуы мүмкін.

АРЫСТАН 
Туыстарыңыздың ескі суреттерін 

қалпына келтіріңіз. Бәлкім, осы күндері 
өз отбасыңыз жайлы өзіңіз білмейтін 
құпиялар ашылар. 

БИКЕШ 
Асықпаңыз, барлығына бірден қол 

жеткізбейсіз, кейде қалаған нәтижеге 
жетпес бұрын сізге бірнеше рет әрекет ету 
қажет. Кейбір бикештер бұрын көп жақсы 
сөздер естіген адамдарымен сөйлесе алады. 
Ұзақ достық осындай танысудан басталуы 
мүмкін.

ТАРАЗЫ
Таразылардың еңбекке құлшынысы 

артады. Осы уақытта өзіңіздің қаржыға 
қатысты көзқарасыңызды әбден таразылап, 
түйінді, шешуі қиын сұрақтарға ден қойып, 
мойын бұрғаныңыз дұрыс. Жақсылап 
еңбектенгеніңіз сізді пайдаға кенелтеді.

САРЫШАЯН 
Апта басын ой-өрісіңізді дамытуға, жеке 

тірліктеріңізді шешуге, айналаңыздағы 
досжарандарға да кеңес беруге арнайсыз. 
Демалыс күндері ұялы телефоныңызды, 
ғаламторыңызды өшіріп жақсылап 
демалып, бойыңызды сергітіп алғаныңыз 
жөн.

МЕРГЕН 
Ерекше белсенділігіңіз өзіңізге кедергі 

жасайды. Қателіктер жіберіп, жылдам 
ашулануға бейім келесіз. Алайда, кешке 
бар қиындықтарыңызды оңай шешіп 
алуға мүмкіндік туады. Келесі аптаға жаңа 
жоспар құрасыз. Жақындарыңыз сізді 
бағалайтын болады.

ТАУЕШКІ 
«Бір қиындықтың артынан екі 

жақсылық күт» демекші, кез келген 
қиындыққа шыдап бағыңыз. Ісіңіз алдағы 
уақытта алға басуы мүмкін. Сондықтан 
бәріне түсіністікпен қарағаныңыз абзал. 
Кейбір адамдармен тіл табысу, түсінісу 
қиындау болуы мүмкін. Бірақ бәрі өткінші 
екенін естен шығармаңыз.

СУҚҰЙҒЫШ 
Достарыңыздың арасында ештеңені 

сезіне қоймасаңыз да, отбасыңыздағы 
түсініспеушілік ушығуы ықтимал. 
Жақындарыңыздың жаман жағын емес, 
жақсылығын көре білгеніңіз өзіңізге де 
жеңілдік әкеледі.

БАЛЫҚТАР 
Аптаның алғашқы күндері өзіңізді 

жайсыз, ешкімге керек еместей сезінесіз. 
Денсаулығыңызды күтіңіз. Махаббатта 
жолыңыз болмайды. Бірақ істеген әрбір іс-
әрекетіңіз тек болашақта бақытты болуға 
жасалған қадамдардың бірі деп қараңыз.

Жұлдызыңыз 
жарқырасын!

Ақылдастар алқасы:
Әбілбай Садықбаев
Данияр Сұлтанбеков

Рысбай Кәрімов

Оң нәтижелі анализ дегеніміз ол 
адам қанында қоздырғышқа қарсы 
денелер бар дегенді білдіреді, яғни 
ол адам АИТВны жұқтырған.Теріс 
нәтижелі анализ, яғни АИТВ-ға қарсы 
денелер қанында анықталмаған. 
Теріс нәтиже қандай жағдайларда 
болуы мүмкін:Егер адам АИТВ-ны 
жұқтырмаған болса;Адам АИТВ-ны 
жұқтырған күнде де, адам қанында 
АИТВ-ға қарсы денелер пайда болып 
үлгермейді, сол себепті қан анализінің 
нәтижесі теріс болады («терезе 
кезеңі»)

«Терезе кезеңі» деген не?
Ағзаға тест-жүйелерімен 

анықтауға жеткілікті мөлшерде қарсы 
денелер пайда болу үшін 25 күннен 
3 айға дейін (сирек жағдайда – 6 
ай) уақыт керек. Осы уақыт кесігін 
«терезе кезеңі» деп атаймыз. Бұл 
кезеңде тест нәтижесі теріс болады. 
Сондықтан 3 айлацн кеейін анализді 
қайталау керек. «Терезе кезеңі» қанда, 
шәуітте, қынап сұйықтықтарыда 
және ана сүтінде қоздырғыш басқа 

адамдарға жұқтыратын мөлшерде 
болады.

Тексеруді қай жерден өтуге 
болады?

  Кез-келген АИТВ мен күресу 
орталығында,   АИТВ-ға тексеретін 
анонимді кабинеті бар емханаларда, 
АИТВ-ға ТЕГІН тексерілуге 
болады. Тексеру кезінде міндетті 
түрде тест алдындағы және тест 
соңындағы кеңес берілу керек. Онда 
өзіңді қызықтыратын сұрақтарға 
жауап алуға болады.Адамда АИТВ 
бар екенін білу неге қажет?Өз 
денсаулығына көбірек назар аударып, 
«оппортунистік» жұқпалардың 
алдын алып уақытында емді 
бастау үшін;Дер кезін арнайы ауру 
дамуын басеңдететін препараттарды 
қолданып, аурудың дамуын тоқтату 
үшін;өзіне жақын адамдарға, 
туыстарына, достарына жұқтырмау 
үшін;АИТВ-ны жұқтырған анадан 
жүктілік, босану, емізу кезінде 
балаға берілудің алдын алу үшін.
Қандай жағдайларда АИТВ тест 

тапсыру қажет?Кездейсоқ адаммен 
мүшекапсыз жыныстық қатынасқа 
түсу;Стерилденбеген медициналык 
және медициналық емес құрал-
жабдықтарды қолдану (денеге сурет 
салу, сырга тағу т.б.)Инъекциялық 
жолмен есірткі тұтыну.Жыныстық 
жолмен берілетін инъекциялар 
табылғанда;Гепатит В және С 
табылғанда;Қалай жұғудың алдын 
алуға болады?Әб бір жыныстық 
қатынас кезінде мүшеқапты қолдану 
керек.Тек өзінің таза инъекциялық 
құралдарыңмен қолданып және 
басқа адамға пайдалануға бермеу 
керек;Денеге таңба салу (татуировка) 
және сырға салу (пирсинг) кезінде 
тек таза құралдармен қолдану 
керек;Қанмен және қан жұққан 
материалдармен жұмыс жасаған 
кездде ақсөл (латекс) қолғаптарын 
кию керек;Тек өзіңнің таза немесе 
жаңа жеке гигиена құралдарымен 
(қырыну құралдарымен, тіс 
жуатын щеткаларымен) пайдалану 
керек;Жүкті анадан балаға АИТВ 
берілудің алдын алу әдістерін 
п а й д а л а н у  ( қ о зд ы р ғ ы ш қ а 
карсыпрепаратты үктілік, босану 
және босанудан кейінгі кезеңде, 
емшекпен емізбеу) керек.Көпжылдық 
халықаралық АИТВ-мен күресудегі 
тәжірибе, АИТВ жұқпасының 
жаңа жағдайының жұқтыруының 

алдын алуда басты кедергі болып 
адамдардың хұқықтарының бұзылуы, 
АИТВ/ЖИТС байланысты екенін 
куәландырады. Дұрыс емес ақпарат, 
АИТВ берілуі туралы аңыздар, 
таңба және кемсітушілікті тудырады, 
адамдардың хұқықтары бұзылуының 
басты негізі АИТВЖИТС контексті 
болып табылады.

Адамдардың хұқықтары 
АИТВЖИТС қатысты адамдардың 
абыройы мен теңдігімен шатысып 
жатады, әртүрлі мәдениет пен 
дәстүрлер мінезделген. Адамдардың 
хұқықтары принциптері арасында, 
АИТВЖИТС -ға қатысты, көбіне 
мынаны белгілейміз:

• Кемсітушілікке құқық;
• Еңбек етуге құқық;
• Жеке өмірге құқық;
• Тең білім, медициналық 

көмек алуға хұқық;
• Қоғамдық және мәдениетті 

өмірге хұқық.
АИТВ жұқтырған адамдардың 

хұқықтары шектеулі (мысалы, 
АИТВ жұқтырған адам қанның, 
органдардың доноры бола алмайды).

Ұ.ЖҮСІП,
АИТВ орталығы Қазалы 

филиалы эпидемиолог 
көмекшісі 

АИТВ-НЫ ҚАЛАЙ АНЫҚТАУҒА БОЛАДЫ?
Сыртқы кел бетіне қарап, адам АИТВ-ны жұқтырғанын 

білу мүмкін емес. АИТВ-ны анықтаудың жалғыз әдісі 
– қанды лабораторияда тексеру, яғни арнайы әдіспен 
қоздырғышқа қарсы денелерді анықтау. Қарсы денелер 
дегеніміз ол организмде қоздырғышқа қарсы жауап ретінде 
пайда болатын белоктар.

Ақпараттық технологиялар 
оқу үрдісін жаңартуға мүмкіндік 
береді және оқыту нәтижелеріне 
қол жеткізудің жоғары тиімділігіне 
кепілдік болады. Ақпараттық 
компьютерлік технологияларды 
пайдалану оқушыларды  оқытып-
үйретудің педагогикалық әдістерін 
айтарлықтай байыта түседі. Аталған 
технологиялардың (электронды 
оқулықтар мен Интернет жаһандық 
желісі) ақпаратты сақтау, іздеу және 
тарату жөніндегі мүмкіндіктері 
төмендегідей міндеттерді шешуге 
көмектеседі:  сабақтың ақпаратқа 
толығушылығын арттыру, мектеп 
оқулықтарынан тыс ақпарат іздеу, 
сабақ мазмұнын толықтыру және 
тереңдету. Сондықтан да дене 
шынықтыру сабақтарында ақпараттық 
технологияларды пайдалану 
мүмкіндігін теориялық тұрғыдан 
негіздеу және эксперимент жүзінде 
сынап көру - маңызды істердің бірі 
болмақ.

  «Дене шынықтыру» пәнінің 
мақсаты – білім алушыларды өз 
денсаулықтары мен психикаларын 
нығайтуға ынталандыру болып 
табылады. Оқушылардың дербес 
және жас ерекшеліктерін ескеріп, 
бойда қалыптасқан арнайы 
спорттық дағдылар мен сапаларды 
қолданып, сол арқылы олардың дене 
қабілеттерінің дамуларына ықпал 
ету. ХХІ ғасыр жоғары ақпараттық 
технологияның дамыған ғасыры. 
Бұл білім беруді жаңғыртудың 
жаңа шарттарын талап етеді. 
Сондықтан да мектепте ақпараттық-
коммуникациялық технологияларды 
(бұдан әрі - АКТ) қолдану объективті 
және табиғи процесс болып табылады. 
Білім беру кеңістігінде болып 
жатқан интеграциялық үрдістер 
педагогикалық процестің түбегейлі 
өзгеруіне ықпал етті. Бұл өзгерістер 
білім беру мазмұнын, оқытудың 
технологияларын қолданудың  жаңа 
жүйесін құрды.

   Оқу процесінде АКТ-ны қолдану 
– оқу мотивациясын арттырудың бір 
тәсілі. АКТ оқушының ғана емес, 
мұғалімнің де шығармашылық 
тұлғасын дамытуға ықпал етеді, 
адамның негізгі қажеттіліктерін, 
яғни қарым-қатынас, білім беру, 
өзін-өзі жүзеге асыруға көмектеседі. 
Жоғарыда айтылған мәселелер 
біздің тақырыбымыздың өзектілігін 
айқындай түседі. Ақпараттық 
технология ұғымына тоқталып 
көрелік. Ақпараттық технология 
ұстаздар мен оқушылардың аз ғана 
күш жұмсап, ең жақсы нәтижелерге 
жетудің тиімді принциптері мен 
әдістерін анықтауға бағытталады.

Ақпараттық технология ұғымын 
ғылыми айналымға енгізген 
ғалымдардың бірі В.М.Глушков 
«ақпараттық технология-ақпарат 
өңдеумен байланысты ұғым» - деп 
дәлелдеген. Ғ.К. Нұрғалиеваның 
пікірі бойынша, «Педагогикалық 
технология мұғалім аз күш жұмсап, 
ең жақсы нәтижелерге жетудің тиімді 
принциптері мен әдістерін анықтауға 

бағытталады». Қазақстандық ғалым 
С.М.Кеңесбеков «Білім беруді 
ақпараттандыру білім беру саласының 
теориясы мен практикасына 
ақпараттық - коммуникациялық 
технологияны жан-жақты пайдалану 
және оқыту мен тәрбиеде оның 
психологиялық-педагогикалық 
мүмкіндіктерін қолдану үрдісі» -деп  
айтқан болатын.

Ақпараттық технологияларды 
дене  шынықтыру  пән інде 
қолдану оқушылардың төмендегі 
мүмкіндіктерін ашады:

• Коммуникациялық қабілеттерін 
дамыту;

• Ақпарат көздерімен жұмыс 
жасау;

• Шығармашылық қабілеттерін 
дамыту;

• Оқу үдерісіне белсене қатысу;
• Оқу мотивациясын арттыру;
• Ақпараттық қоғам жетістіктеріне 

жақындау.
Әлемдік білім беру саласында 

соңғы жылдары ақпараттық 
коммуникациялық технологияларды 
қолдану аясы кеңейді. Білім алу 
мүмкіндіктері артты: қашықтан 
білім алу, виртуальды кеңістіктегі 
әртүрлі тренингтер, онлайн-
курстар, электрондық оқулықтар, 
бейнедәрістер, мобильді оқу, 
электрондық және цифрлық білім 
алу ресурстары, оқытудың әртүрлі 
платформалары т.б. Демек, қоғамдағы 
қарқынды даму қадамдарының жыл 
сайын жаңа өмір салтын құруына 
орай, мектеп мұғалімдері де орын 
алған өзгерістерді дұрыс қабылдап, 
өз әлеуетін көтеруге ұмтылуы қажет. 
Мектептің тұтас педагогикалық 
үрдісі осы мүмкіндіктерді дамытуға 
септігін тигізеді. Бүгінгі күні бәсекеге 
қабілетті білім кеңістігін құруға 
бағытталған қазақстандық білім беру 
реформасының басты мақсаттарының 
бірі инновациялық технологияларға 
сүйене отырып, оқушының 
ақпараттық құзыреттілігін дамытуға 
мүмкіндік жасау. Бұл мүмкіндіктер 
дене шынықтыру пәні арқылы да 
жүзеге асады.

Мектеп бағдарламасында дене 
тәрбиесі негізгі үш бағытқа бөлінеді. 
Атап айтсақ, жалпы дене дайындығы, 
кәсіптік-қолданбалы дайындық, 
спорттық дайындық. Дене тәрбиесі 
пәнінде жаңа технологияларды 
пайдалану Дене шынықтыру 
пәнінің басқа пәндерге қарағанда 
көптеген ерекшеліктері бар. Мұнда 
негізінен оқушының қабілеті, 
бейімділігі баса назарда болуы 
керек. Дегенмен де оқушыларды 
бейімдеу, қабілетін дамыту, 
спортқа деген қызығушылығын 
арттыру жақсы ұйымдастырылған 
с а б а қ қ а  б а й л а н ы с т ы . 
Сондықтан оқушылардың пәнге 
қызығушылықтарын арттыру, 
сабақта тақырыпқа байланысты 
спорт түрлерінің шығу тарихын, спорт 
түрлері дамыған елдерді, спорттың 
әр саласындағы белгілі спортшылар 
өмірін алуға болады. Сондықтан 
да мұғалім жаңа инновациялық 

технологияларды тиімді қолдануы 
қажет. Бұл мұғалім мен оқушы 
арасындағы қарым-қатынасты, 
спортқа бейім оқушылармен белсене 
жұмыс жасауды, барлық баланың 
дамуы үшін қолайлы жағдайлар 
туғызуды, еңбектенуді үйретеді. 
Дене тәрбиесі пәнінде ақпараттық 
технологияларды  қолдану арқылы 
оқушылардың әртүрлі дағдыларын  
дамытуға болады. Себебі, дене 
тәрбиесі интеграциялық пән ретінде, 
салауатты өмір салтын қалыптастыру, 
валеология, анатомия, медицина 
сияқты пәндердің негізін үйретеді. 
Дене шынықтыру сабағында қимыл-
қозғалысты ғана дамытып қоймай, 
«Кластер», «Ми шабуылы» сияқты 
белсенді әдістерді сабақ үрдісінде 
қолдану арқылы оқушылардың 
логикалық ойлау дағдысын 
дамытады.  Сонымен қатар әртүрлі 
тақырыпқа арнап, оқушыларға 
жоба жазуға болады. Мысалы, 
«Оқушылардың ссалауатты өмір 
салтын қалыптастыру», «Дене 
шынықтыру сабағында ұлттық 
ойындарды қолдану», «Дені сау қоғам 
құру» т.б. Жобаны жазу барысында 
оқушылар тақырыпқа байланысты 
фактілер мен аргументтер іздестіреді. 
Тапсырмаларды орындау барысында 
оқушыдан ақпаратты жүйелеу және 
талдау, фактілерді, құбылыстарды 
жалпылау, қорытынды жасау қабілеті 
талап етіледі. Жаңа сабақты қайталау 
кезеңінде Синквейн құрастыру 
маңызды. Тақырып бойынша 
оқушылар қысқаша мәліметтер 
келтіреді. Синквей құрастыру 
оқушының коммуникативтілігін 
айқындайды. Оқыту үрдісінде 
мұғалім мен оқушының қарым 
-қатынасы гумандық педагогиканың 
принциптеріне негізделеді. Бірақ, 
мұғалім педагогикалық үрдістің негізгі 
ұйымдастырушысы болып табылады.

   Қорыта айтқанда, дене тәрбиесі 
сабағында оқушылардың салауатты 
өмір сүру дағдысын қалыптастыру 
әртүрлі ақпараттық технологиялардың 
негізінде жүзеге асады. Соның 
бірі онлайн сабақтары. Қашықтан 
оқыту технологиясы негізінде 
дене тәрбиесі пәнінен әртүрлі 
жазба жұмыстарын платформаға 
орналастыруға болады.  Жазба 
жұмыстарына реферат, баяндама, 
эссе, жоба, мақала т.б жатады. 
Осылайша жұмыс тәжірибемізге 
сүйене отырып, пайымдайтын болсақ, 
қазіргі дене шынықтыру сабақтарын 
ұйымдастыру және өткізу кезінде 
АКТ міндетті түрде пайдалану 
қажет, бұл дене еңбегін ой еңбегімен 
табысты ұштастыруға, мектеп 
оқушыларының интеллектуалдық 
және шығармашылық қабілеттерін 
дамытуға, жалпы дүниетанымын 
өрістетуге мүмкіндік береді.

Ерболат СӘДУАҚАСҰЛЫ,
Қызылорда облысы 

Қармақшы ауданы С.Есқараев 
атындағы №27 орта мектебінің 

дене шынықтыру 
пәнінің мұғалім

ДЕНЕ ШЫНЫҚТЫРУ САБАҒЫНДА АҚПАРАТТЫҚ 
ТЕХНОЛОГИЯЛАРДЫ ҚОЛДАНУ ЕРЕКШЕЛІКТЕРІ

МӘМС 
АЯСЫНДА 
ИНСУЛЬТТАН 
КЕЙІНГІ 
ОҢАЛТУ
Инсульт - бұл жыл сайын 

әлемде 15 миллион адам 
шалдығатын қан айналымының 
бұзылуы.  Инсультт ан 
толық қалыпқа келу үшін 
аурухананың қабырғасында 
медициналық оңалту маңызды. 
Сондықтан МӘМС жүйесіндегі 
басым бағыттардың бірі оңалту 
болып табылады.

Жаңақорған аудандық көп 
бейінді орталық ауруханасының 
н е й р о р е а б и л и т а ц и я 
бөлімшесінде жарақаттан 
кейін  неврологиялық, 
кардиологиялық аурулары 
бар науқастар қалпына 
келтіру емінен өтеді. МӘМС 
аясында барлық қызметтер 
тегін көрсетіледі. Емдеу 
мерзімі - 14-20 күн. Бүгінде 
мұнда 19 пациент оңалтудан 
өтуде. Олардың қатарында 
Айсұлу Омарова бар. Ол үш 
жыл бұрын инсульт алған. 
Оңалту емі қалпына келтіруді 
айтарлықтай жылдамдатты.

«2021 жылы инсульт алдым. 
Содан бері мұнда жылына 2 рет 
оңалтудан өтемін. Емделіп, 
дәрі-дәрмектерді толықтай 
алып жатырмын. Пациенттер 
ұшін жағдай, тамақтану 
жақсы. Қазір денсаулығым 
бірқалыпты. МӘМС-те 
мәртебем «сақтандырылған». 
Б а р л ы қ  т а л д а у л а р , 
диагностикалық қызметтер 
маған тегін қол жетімді», - 
дейді Айсұлу Омарова.

Әр пациентпен әртүрлі 
сала мамандарынан құралған 
көпсалалы тобы жұмыс істейді. 
Дәрігерлер атап өткендей, 
МӘМС аясында оңалту 
қызметтерін қаржыландырудың 
ұлғаюымен қалпына келтіру 
емдеуге арналған құрал-
жабдықтардың саны артты.

«Бөлімшеде пациенттер 
оңалтудың екінші және 
үшінші кезеңдерінен өтеді. 
Бұл тәулік бойы және күндізгі 
стационарлар негізінде оңалту 
емі. Пациенттерге емдік 
дене шынықтыру, кинезо -, 
эрготерапия тағайындаймыз, 
сондай - ақ олар артромоттарда 
және басқа тренажерларда 
жаттығады», - деп атап өтті 
аурухана дәрігері Мерей 
Жұмаш.

2024 жылы Қызылорда 
облысында Әлеуметтік 
медициналық сақтандыру 
қорынан медициналық 
оңалтуға 3,7 млрд. теңге 
бөлінді, оның 174,2 млн. 
теңгеден астамы Жаңақорған 
аудандық көп бейінді орталық 
ауруханасына берілді.


